
 

ԳՐՈՀԱՅԻՆ ՍՏՈՐԱԲԱԺԱՆՈՒՄՆԵՐԻ ՁԵՎԱՎՈՐՄԱՆ, ՊԱՏՐԱՍՏՄԱՆ ԵՎ 

ԿԻՐԱՌՄԱՆ ՀԻՄՈՒՆՔՆԵՐԸ 

 ՄԱՍ III  

Դիտարկվում են հարձակողական գործողությունների նախապատրաստման և 

իրականացման փուլերը: 

 

ԳՐՈՀԱՅԻՆ ԳՈՐԾՈՂՈՒԹՅՈՒՆՆԵՐԻ ՓՈՒԼԱՅԻՆ ՆԱԽԱՊԱՏՐԱՍՏՈՒՄ ԵՎ 

ԻՐԱԿԱՆԱՑՈՒՄ 

ՓՈՒԼ I.  «ՊԱՏՐԱՍՏՎԻ´Ր» 

 

Նախապատրաստական աշխատանքները ներառում են՝  

- համալիր միջոցառումներ, որոնք ապահովում են նախանշված օբյեկտի գրոհման 

նպատակի և խնդիրների ըմբռնումը (ավագ պետի նպատակների և խնդիրների 

շրջանակներում); 

- գրոհի վերաբերյալ որոշում կայացնելու և առաջիկա մարտական գործողու-

թյունների վարման վրա ազդելու համար անհրաժեշտ տեղեկատվության առավել 

ամբողջական հավաքագրում, ամփոփում և վերլուծություն;  

- անձնակազմի, ՍՌՏ-ի և նյութական միջոցների նախապատրաստում առաջիկա 

գործողությունների համար՝ սահմանված ժամկետում։  

Նախապատրաստական աշխատանքները ներառում են հետևյալը. 



1. ՀԱՆՁՆԱՐԱՐՎԱԾ ԽՆԴԻՐԻ ՊԱՐԶԱԲԱՆՈՒՄ (որոշում կայացնող հրամանա-

տարների աշխատանք): Անհրաժեշտ է պարզաբանել/հասկանալ. 

 – «Ի՞նչ է պլանավորել պետը և ինչո՞ւ»՝ ավագ հրամանատարի մտահղացումը 

(օբյեկտի գրոհի նպատակները, խնդիրները, առաջադրանքներ կատարելու մեթոդները, 

հարևան ստորաբաժանման հրամանատարների գործողությունները): 

 – «Ո՞րն է ստորաբաժանման տեղը պետի պլանում և ինչպե՞ս պետք է այն 

իրականացվի»՝ յուրային ստորաբաժանումների նպատակներն ու խնդիրները, որոնք 

որոշվել են ավագ պետի կողմից  մարտական պլանի շրջանակներում: 

 – «Ո՞վ և ինչպե՞ս է կազմակերպելու ապահովման գործընթացները բոլոր 

փուլերում»՝ ինչ կրակային առաջադրանքներ կան, որ ժամին և ինչ միջոցներով է ավագ 

պետը լուծում (հատկացնում) այն գրոհից առաջ, ընթացքում և հետո: 

 – «Պատկերացնել, ինչպես է այդ ամենը զարգանալու»՝ մարտի ընդհանուր 

պատկերը և մարտական խնդրի կատարման փուլերը:  

– «Որպես օգնող ուժ ո՞ւմ են տրամադրում»՝ գրոհի համար հատկացված ուժերն ու 

միջոցները:  

– «Ե՞րբ պետք է պատրաստ լինենլ»՝ նախապատրաստման ժամանակը: 

 Խնդիրներ առաջադրելիս ավագ պետը պարտավոր է.  

- ստանալ/պահանջել մարտին մասնակցող բոլոր ստորաբաժանումների հրամանա-

տարների ազդականչերը և հաճախականությունները;  

- համաձայնեցնել քարտեզների և չափման միավորների նշագրումը և կոդավորումը;  

- պարզաբանել և հասկանալ տրված ստորաբաժանումների կիրառման իրավասու-

թյան շրջանակները;  

- ճշգրիտ պարզել ապահովող կրակային հզորության նշանակված ժամանակային 

պատուհանները (կրակային աջակցության աղյուսակ);  

- առաջիկա մարտական խնդիրը հասկանալու համար ստանալ ամբողջ 

անհրաժեշտ տեղեկատվությունը ։ 

2. ԼՐԱՀԵՏԱԽՈՒԶՈՒՄ: Լրահետախուզումը գրոհի օբյեկտի և գրոհային 

տարածքում իրավիճակի վերաբերյալ բոլոր մատչելի տեղեկատվության ստացումն ու 

հավաքումն է (ներառյալ ռադիոէլեկտրոնային իրավիճակը. ով/ինչ, որտեղ և ինչ 

հաճախականություններով է աշխատում), ինչպես նաև բոլոր տեղեկությունները, որոնք 

կարող են ազդել մարտական խնդրի կատարման վրա: Գրոհից առաջ լրահետախուզումն 

իրականացվում է ստորաբաժանումների հաստիքային և ոչ հաստիքային անձնակազմի, 

ինչպես նաև գրոհային ջոկատի պաշտոնատար անձանց կողմից: Գրոհի օբյեկտի 

տարածքում հետախուզություն իրականացնելու համար պատասխանատու են 

հաստիքային (դրանց բացակայության դեպքում՝ նշանակված ջոկատի ղեկավարությունը) 

պաշտոնատար անձինք՝ հրամանատարի տեղակալը և գրոհային ջոկատի 

հետախուզության և ՌԷՊ - ի պետերը: Բլոր անհրաժեշտ տեղեկատվության 

արդյունքները ուսումնասիրելու համար կարող են ներգրավվել գրոհային ջոկատի 

հրամանատարները եւ անձնակազմը, ովքեր փորձ և հնարավորություն ունեն տարբեր 

ձևերով ստանալու այն: 

Հետախուզության վարման խնդիրները.  

- տեղանք: Գրոհի օբյեկտի տարածքում տեղանքի առանձնահատկությունները, 

որոնք կարող են զդել տեխնիկայի առաջխաղացման, անցանելիության, պաշտպանիչ և 

քողարկող հատկությունների և հաղորդակցությունների վրա, կապի միջոցների 

դիտարկման և շահագործման, ՌԷՊ/ՌԷՀ-ի թաքցված գոտիների աշխատանքի վրա, 

ինչպես նաև անօդաչու սարքերի տեղաշարժի և դրանց հնարավոր կապի կորուստների 



վրա: Այս տվյալները դիտարկվում են ինչպես հակառակորդի նկատմամբ, այնպես էլ 

յուրայինների գործողությունների նկատմամբ։ Հաշվի են առնվում նաև եղանակային 

պայմանները, որոնք կարող են ազդել մարտական գործողությունների վարման, 

ներառյալ համահավաք մարտական ջոկատի (ՀՄՋ) բոլոր բաղադրիչների վրա ; 

- որտեղ։ Գրոհի օբյեկտում հակառկորդի դիրքերի ճշգրիտ գտնվելու վայրի որոշում 

(շենքեր, կամուրջներ, ապաստարաններ, խրամատներ, խրամուղիներ, բլինդաժներ, 

«աղվեսափոսեր», ամրացված կետեր, պահեստներ, անձնակազմի կենտրոնացման 

վայրեր, կեղծ դիրքեր և այլն), հրամանատարական կետեր և ժամանակավոր տեղաբաշխ-

ման կետեր, ինչպես նաև հակառակորդի հետախուզական և անհատական խմբերի 

տարածքներ, տեղանքներ: Բացի այդ, նշվում են ինժեներական արգելափակոցների 

վայրերը և ականապատման տարածքները օբյեկտի մատույցներում և բուն օբյեկտում; 

- կրակային միջոցներ և կառավարում: Որոնք են հակառակորդի կրակային 

միջոցները և որտեղ են դրանք գտնվում (օբյեկտում և գրոհի տարածքում), ԱօՀ-ների 

հաշվարկների և ԱԱՀ-ների վայրէջքի վայրի/կետի գտնվելու վայրը, ԱօՀ-ների 

կառավարման կետերի ալեհավաքները, հաղորդակցությունը (հիմնականում 

արբանյակային), ինչպես նաև պահեստային, ժամանակավոր, կեղծ կրակային դիրքերի 

ճշգրիտ գտնվելու վայրը (ներառյալ զրահապատ մեքենաներ ՝ տանկեր, մարտական 

մեքենաներ, ինքնագնաց հրետանային կայանքներ), դրանց շարժման երթուղիները և 

կրակային դիրքերը փոխելու ժամանակը: Լրացուցիչ ճշտվում է, թե ինչ կրակային 

միջոցներ, որոնք կարող են ազդել գրոհի անցկացման վրա, ունի հակառակորդը 

պաշտպանության խորքում, դրանց գտնվելու վայրը, արձագանքման մոտավոր 

ժամանակը: Որոշվում են նաև ԱօՀ-ների (յուրային և հակառակորդի) գործողությունների 

խորության գոտիները, բնագծերը և շրջանները, կատարվում է հայտնաբերված 

օբյեկտների և թիրախների կրակի ճշգրտում և հաշվարկում; 

- տեխնիկա: Անձնակազմի, նյութական միջոցների (ներառյալ առբերման ուղիները և 

շարժման ժամանակացույցը) տեղափոխման հակառակորդի հնարավորությունները, 

ՌԷՊ, ռադիոտեղորոշման սարքերի, ԱԱՀ-ների, և այլ հետախուզական տեխնիկական 

միջոցների շահագործման գոտիներն ու հաճախականությունը (յուրային և 

հակառակորդի); 

- յուրային զորքերը: Գրոհի օբյեկտի տարածքում գտնվող ստորաբաժանումների 

ճշգրտված դիրքը, կազմը, քանակը և կրակային հնարավորությունները: Հարևան 

ստորաբաժանումների խնդիրներն ու պլանավորված գործողությունները, նրանց հետ 

կապի կարգը:  

Տեղեկատվություն ստանալու միջոցները.  

- խնդիր ստանալու պահին տեղեկատվության ստացում (ավագ պետից);  

- հետախուզական տվյալների հարցում ավագ պետից և ծառայությունների պետե-

րից, հատկապես ՌԷՀ / ՌԷՊ-ից և ԱԱՀ-ից: Եթե անհրաժեշտ է ավելի ճշգրիտ տվյալներ 

ձեռք բերել, մի ծույլեք կապվել ՌԷՀ/ՌԷՊ հաշվարկների մասնագետների, ԱօՀ-ների 

հաշվարկների, հետախուզական խմբերի հրամանատարների հետ և այլն;  

- օդային հետախուզություն (մշտական հսկողության կազմակերպում՝ գրոհի 

օբյեկտի տարածքում առկա բոլոր ԱԱՀ-ների օգտագործման միջոցով);  

- տիեզերական հետախուզություն (օպտոէլեկտրոնային և ռադիոտեղորոշիչ);  

- ավագ պետի միջոցով օբյեկտի ընթացիկ լուսանկարների և գրոհի ընթացքում 

օբյեկտի տարածքում դիտարկման հնարավորության հարցման միջոցով;  



- բանակային հետախուզություն (դիտակետերի, շարժական հետախուզական 

խմբերի, տեխնիկական հետախուզական կետերի կազմակերպում գրոհի օբյեկտի 

տարածքում);  

- տեղեկատվության հավաքում՝ շրջանցելով ստորաբաժանումների հրամանա-

տարական կետերը (կարող են օգտագործվել մեսենջերներում գտնվող խմբրը), որոնք 

գործում են գրոհի օբյեկտի և հարակից ստորաբաժանումների տարածքում՝ հրամա-

նատարներից պարտադիր հարցմամբ, ովքեր անմիջականորեն կատարում են առաջա-

դրանքը առաջիկա գրոհի տարածքում;  

-ստորաբաժանման/զորամասի առցանց մոնիթորինգի և վերլուծական տեղեկանք-

ների տվյալների բազայի (այդ թվում ՝ ռադիոէլեկտրոնային իրավիճակի վերաբերյալ 

տվյալների բազայի) օգտագործում: 

Հետախուզության կազմակերպումը և վարումը «ՊԱՏՐԱՍՏՎԻՐ» փուլում 

բաղկացած է հետևյալից:  

Հետախուզությունն իրականացվում է անընդհատ: Գրոհի խնդիր ստանալիս 

ջոկատի հրամանատարը, իր տեղակալի, շտաբի պետի, հետախուզության և ՌԷՊ-ի 

պետի, գրոհային խմբերի հրամանատարների հետ միասին, ի սկզբանե ուսումնասիրում 

է քարտեզի վրա առաջիկա գործողությունների տարածքը (արբանյակային պատկերները, 

էլեկտրոնային առդիրները և այլն): Այս ուսումնասիրության նպատակն է պարզել, թե 

ինչպես է տեղի ունենալու գրոհը: Միևնույն ժամանակ, շտաբի պետը մշակում է 

առաջիկա գործողությունների տարածքի կոդավորումը, ջոկատի հրամանատարը խնդիր 

է դնում ՌԷՊ խմբի և հետախուզական և դիտորդական խմբի հրամանատարներին, 

ստորաբաժանումների հրամանատարներին՝ նշանակված շրջանի /քառակուսու/շերտում 

հետախուզություն իրականացնելու համար: Ընդ որում, անհրաժեշտ է ձգտել և հստակ 

տարանջատել պատասխանատվության գոտիները հետախուզություն իրականացնող 

ստորաբաժանումների միջև։ Նպատակահարմար է, որ հետախուզության ընթացքում 

պատասխանատվության գոտիները գրոհից առաջ և գրոհի ընթացքում չփոխվեն ։ Այլ 

կերպ ասած, եթե ստորաբաժանումը գրոհից առաջ դիտարկում է տարածքը, ապա գրոհի 

ժամանակ էլ դիտարկում է նույն տարածքը կամ այդ տարածքի մոտեցումները։ 

Այսպիսով, անձնակազմը կկարողանա ուսումնասիրել տեղանքը և վերլուծել 

հակառակորդի գործողությունները։ 

Քարտեզները կոդավորելիս, փորձից ելնելով, խորհուրդ է տրվում օգտագործել 

օբյեկտի բաժանումը գոտիների ըստ կոորդինատային ցանցի գծերի, և յուրաքանչյուր 

քառակուսիին նշանակել անուն կամ կոդային արժեք (տարբեր ձևերով կամ ավագ պետի 

կողմից որոշված): Դա թույլ կտա հետախուզության վարման ընթացքում հասկանալ, թե 

ինչպես է տեղաշարժվում հակառակորդը, իսկ գրոհի ընթացքում մարտակարգի բոլոր 

էլեմենտները կկարողանան միմյանց փոխանցել նշանակետերը։ Ընդ որում, 

խսակցությունները լսելիս հակառակորդին ավելի դժվար կլինի հասկանալ, թե որ 

քառակուսիների մասին է խոսքը։ Պետք է ընդունել, որ այս մեթոդը հարմար է փոքր 

տարածքներում կիրառելուն, և նույն կոդավորումը պարտադիր է  ինչպես հաստիքային, 

այնպես էլ տրված ստորաբաժանումների համար, որոնք մասնակցում են մարտական 

առաջադրանքի կատարմանը: 

Գրոհի օբյեկտում օդային հետախուզություն իրականացնելու համար ԱօՀ խումբը 

միջին հեռահարության ԱԱՀ հաշվարկ է հատկացնում։ Շփման գծից որոշակի հեռա-

վորության վրա դիրքավորված՝ նրանք անընդհատ հսկողություն են իրականացնում 

առաջիկա գործողությունների տարածքի վրա՝ հավաքելով տեղեկատվություն հակառա-

կորդի պաշտպանական տարրերի գտնվելու վայրի, նրանց տեղաշարժերի և գործողու-



թյունների, ինչպես նաև տեղանքի առանձնահատկությունների և անմիջական շփման մեջ 

գտնվող յուային ստորաբաժանումների իրական դիրքերի վերաբերյալ։  

Գրոհային ջոկատի ղեկավարման սպաները ավագ հրամանատարից և ծառա-

յության պետերից, մասնավորապես՝ տիեզերական հետախուզությունից, ավիացիայից, 

հրետանուց, ՌԷՀ / ՌԷՊ-ից և ԱԱՀ-ից հարցում են կատարում հետախուզական տվյալներ 

առկա վիճակի մասին։  

Տվյալ մարտական գոտու բոլոր ստորաբաժանումներից տեղեկատվության փոխա-

նակման և վերլուծության համար զարգացած ցանցի բացակայության դեպքում, 

գործիմաց ջոկատի հրամանատարները մեկնում են գրոհի օբյեկտի տարածքում գործող 

ստորաբաժանումների  հրամանատարական կետեր (անմիջական շփման գծում գտնվող 

ստորաբաժանումներ, հետախուզական խմբեր, հրետանի, ավիացիա, ՌԷՀ/ՌԷՊ)՝ 

հակառակորդի, տեղանքի և գրոհի տարածքում հարևանների հնարավորությունների 

մասին առավել մանրամասն և հրատապ տվյալներ ստանալու, ինչպես նաև իրենց 

դիրքերը, կանչի ազդանշանները և այլ տվյալները ճշտելու նպատակով։ 

Հետախուզության և դիտարկման խումբը, փոքր հեռահարության ԱԱՀ-ների 

անձնակազմերը առաջ են շարժվում դեպի ելման շրջան։ Ելման շրջանում՝  

- որոնում և տեղակայում են իրենց գործողությունների համար հրամանատարական 

կետեր և դիտակետեր, կապի վերահաղորդիչ կետեր, անտենաներ և դուրս բերվող 

հեռակառավարման վահանակներ, ինչպես նաև ԱԱՀ  արձակման վայրեր և տարածքներ;  

- կազմակերպում են հակառակորդի գործողությունների և գրոհի գոտում 

իրավիճակի հսկողությունը՝ առկա տեխնիկական միջոցներով հասանելի առավելագույն 

խորությամբ և լայնությամբ։ 

Հետախուզության ընթացքում հետախուզական խմբի հրամանատարը և անձնա-

կազմը հատուկ ուշադրություն են դարձնում գրոհային ջոկատի մարտակարգի տարրերի 

ելման շրջան առաջխաղացման հնարավոր ուղիներին, դրանց գտնվելու վայրերին և 

կրակային դիրքերին։  

Հետախուզական և դիտարկման խմբի ղեկավարը իրականացնում է հետախու-

զական և ՌԷՊ բոլոր միջոցների ընդհանուր հրամանատարությունն ու ղեկավարումը՝ 

համակարգելով դրանց գործողությունները հետախուզական գոտում գտնվող մյուս 

ստորաբաժանումների հետ և փոխգործակցելով վերադաս հրամանատարության 

հետախուզական մարմինների հետ։ Նրա խնդիրն է հավաքել, պահպանել և մշակել բոլոր 

մուտքային տեղեկությունները, բացահայտել օրինաչափությունները և պատրաստել 

նախնական եզրակացություններ իրավիճակի գնահատման, կանխատեսման, պլանա-

վորման և առաջիկա գրոհային գործողությունների ՌԷՊ-ի  կազմակերպման համար։  

Բոլոր հետախուզական և ՌԷՊ միջոցները, անկախ իրենց հնարավորություններից և 

հետախուզական տվյալներ ստանալու մեթոդներից, ձգտում են կատարել հետախու-

զական առաջադրանքները։ 

3. ԻՐԱՎԻՃԱԿԻ ՎԵՐԼՈՒԾՈՒԹՅՈՒՆ ԵՎ ԳՆԱՀԱՏՈՒՄ: 

Ստացված տեղեկատվության վերլուծությունն ու ընդհանրացումը պարտադիր և 

անհրաժեշտ պայման է իրավիճակի առավել որակյալ գնահատման համար: Ստացված 

տեղեկատվության վերլուծության համար խորհուրդ է տրվում ներգրավել գրոհային 

ջոկատի հրամանատարի տեղակալներին, խմբերի և այլ ստորաբաժանումների հրամա-

նատարներին՝ վերլուծության որակը բարելավելու, հրամանատարներին ավելի մանրա-

մասն ծանոթանալու գրոհի օբյեկտի տարածքում տիրող իրավիճակին: Վերլուծության 

ընթացքում ուսումնասիրվում  տարաբնույթ տեղեկատվությունը և բացահայտվում է 

մարտական առաջադրանքի կատարման վրա ազդող ստացված տվյալների փոխկապակ-



ցվածությունները, ինչը հիմք է հանդիսանում դրա կատարման տարբերակները որոշելու 

համար: Վերլուծությունը թույլ է տալիս բացահայտել տեղանքի և դրա ռելիեֆի 

առանձնահատկությունները, որոնք որոշում են հակառակորդի և յուրայինների գործողու-

թյունների առավելությունները, հակառակորդի հավանական մտահղացումը և նրա 

պաշտպանական կառույցների շարակարգումը, բացահայտել հակառակորդի պաշտ-

պանության թույլ կողմերը, ինչպես նաև գրոհային գործողություններին հակառակորդի 

արձագանքման հնարավոր տարբերակները: Վերլուծության հիման վրա հրամանատարը 

(հրամանատարների խումբը) գնահատում է իրավիճակը և որոշում է լրացուցիչ միջո-

ցառումներ՝ բացակայող տեղեկատվությունը ստանալու (ձեռք բերելու) համար, ներառյալ 

տարբեր վայրերում մարտական հետախուզություն իրականացնելու անհրաժեշտու-

թյունը: 

Իրավիճակի գնահատումը հիմնված է ստացված տվյալների և վերլուծության 

արդյունքների օգտագործման վրա: Այս դեպքում ուսումնասիրվում են.  

- տեղանքի առանձնահատկությունները, որոնք ազդում են մարտական գործողու-

թյունների վարման և առաջիկա մարտական խնդրի կատարման վրա (տեղանքը 

տեղեկատվության մեջ ամենակայուն բաղադրիչն է և դիտարկվում է առաջին հերթին, 

մանավանդ որ և յուրայինները, և հակառակորդը փորձելու են առավելագույնս օգտա-

գործել տեղանքի բնույթը);  

- հակառակորդի կազմը, գործողությունների բնույթը, նրա հնարավոր ուժեղ և թույլ 

կողմերը, ինչպես նաև նրա մոտակա ռեզերվների և հարևանների հավանական 

գործողությունները;  

- հաստիքային և տրված ստորաբաժանումների կազմը, դիրքը, վիճակը, հնարա-

վորությունները և պաշտպանվածությունը;  

- ավագ հրամանատարի կողմից աջակցության համար հատկացված միջոցների 

հնարավորությունները;  

- հարևանների գործողությունների խնդիրները և բնույթը, դրանց ազդեցությունը 

մարտական առաջադրանքի կատարման վրա;  

- եղանակային պայմանները, սեզոնը և օրը: 

Իրավիճակի գնահատման արդյունքների հիման վրա պետք է արվեն հետևյալ 

եզրակացությունները, որոնք հիմք են հանդիսանալու որոշման կայացման համար. 

 1) տեղանքը և դրա առանձնահատկությունները. ի՞նչպես է հակառակորդը օգտա-

գործում (կամ կարող է օգտագործել) մարտական գործողությունների շրջանի տեղանքի 

առանձնահատկությունները, ի՞նչպես մենք կարող ենք օգտագործել դրաք և ի՞նչն է 

դժվարացնում գործողությունները;  

2) հակառակորդի հավանական նպատակները, խնդիրները և գործողությունները: 

Այսինքն ՝ ի՞նչին է նա ձգտում (հնարավոր տարբերակները), դրա առավելություններն ու 

թույլ կողմերը;  

3) հակառակորդի ՝ յուրային զորքերի կրակային խոցման հնարավորությունները;  

4) հետախուզություն վարելու հակառակորդի հնարավորությունները, այդ թվում՝ 

տեխնիկական միջոցներով (ՌԷՀ, տեսանկարահանող և լուսանկարահանող սարքեր, 

շարժման տվիչներ և այլն): Որ փուլում և որքան ժամանակ հետո կբացահայտվեն մեր 

գործողությունները;  

5) հակառակորդի կրակային միջոցների և ստորաբաժանումների արձագանքման 

արագությունը յուրայիններին հայտնաբերելուց հետո;  



6) գրոհի ընթացքում և դրանից հետո հակառակորդի հակագրոհի, ռեզերվների 

առաջքաշման ենթադրյալ ուղղություններն ու բանագծերը (դիտարկվում է տեղանքը, 

եղանակը և հակառակորդը);  

7) յուրային ստորաբաժանումների կողմից մարտական գործողությունների վարման, 

առավելության ստեղծման կամ հանկարծակի գործողությունների իրավիճակի վրա 

ազդող եղանակային պայմանների առանձնահատկությունները;  

8) մարտական առաջադրանքի կատարումն ապահովող իր ստորաբաժանումների և 

կրակային միջոցների, այդ թվում՝ տրված և ավագ պետի կիրառման հնարավորու-

թյուններն ու գործողությունների տարբերակները: 

4. ԱՆՁՆԱԿԱԶՄԻ ՊԱՏՐԱՍՏՈՒՄԸ, ՍՌՏ-ով ԵՎ ՆՅՈՒԹԱՏԵԽՆԻԿԱԿԱՆ ՄԻՋՈՑ-

ՆԵՐՈՎ ԱՊԱՀՈՎՈՒՄԸ: Գրոհի նախապատրաստումը սկսվում է նախորդ գրոհի 

ավարտից անմիջապես հետո և ավելի մանրակրկիտ՝ գրոհի առաջադրանք ստանալու 

պահից: 

Այս փուլում ստորաբաժանումների նախապատրաստումն իրականացվում է 

առաջիկա առաջադրանքի և գրոհի օբյեկտի ընդհանուր ըմբռնումից: Զորավարժարան-

ներում անձնակազմը ստուգում է սպառազինությունը և վերականգնում հիմնական 

հմտությունները՝ գործողություններ՝ փոքր մարտավարական խմբերի կազմում: Անձնա-

կազմը սպասարկում և պատրաստում է ՍՌՏ – ի անձնական և կոլեկտիվ նմուշներն ու 

հանդերձանքը, իրականացնում է զինամթերքի համալրում՝ անձնական սպառազինու-

թյան համար 3 մարտական լրակազմ  և 6 մարտական լրակազմ ծանր սպառազինության 

համար հաշվարկով: Իրականացվում է բոլոր տեխնիկայի և տրանսպորտային միջոցների 

ամբողջական լիցքավորում և սպասարկում, պատրաստում է անձնակազմի 

տեղափոխման և վիրավորների տարհանման համար բոլոր տեխնիկական միջոցները: 

Կատարվում է բժշկական և թիկունքային ապահովման պաշարների համալրում: 

ՌԷՀ/ՌԷՊ , կապի և ԱօՀ միջոցների համար . 

 - բենզինի և դիզելային էլեկտրական գեներատորների համար կուտակվում են 

վառելիքի պաշարներ, որոնք պետք է ապահովեն դրանց անխափան  աշխատանքը 

առնվազն 2 շաբաթ;  

- իրականացվում է մարտկոցների լիցքավորում;  

- բոլոր էլեկտրասպառողների համար կատարվում է մեկանգամյա սնուցման 

տարրերի պաշարների կուտակում՝ առնվազն 2 շաբաթ կիրառման ժամկետով;  

-  ստուգվում է ամբողջականության, աշխատունակության և մարտավարատեխնի-

կական բնութագրերի համապատասխանությունը: Հատուկ ուշադրություն է դարձվում 

մաքրությանը, ամբողջականությանը, անհրաժեշտ (հնարավորության դեպքում ավելի) 

սնուցման և տեղեկատվության փոխանցման ալեհավաքների և մալուխների քանակին 

(դաշտային լարեր և հատկապես ոլորված զույգերի ամբողջականությանը) և 

պահեստային գործիքների ու պարագաների հավաքածուներին: Պետք է օգտագործվեն 

կոճեր ՌԷՊ սարքերի մատակարարման մալուխները ապածավալելու համար: 

Մալուխների կտրվածքները պետք է ապահովեն դրանց այրման անհնարինությունը, երբ 

դրանք օգտագործվում են կոճերում:  

Հնարավորության դեպքում հիմնական գործողությունները կատարելուց հետո 

անձնակազմին հատկացվում է հանգստի ժամանակ: 

 

ՓՈՒԼ II. «ՈՐՈՇԻ՛Ր»  
 



Այս փուլում ղեկավարման բոլոր մակարդակներում որոշումներ են կայացվում և 

մարտական խնդիրներ են առաջադրվում։ 

Որոշումը բաղկացած է գրոհի առավել իրագործելի տարբերակի պլանից, որը 

բաղկացած է դրա իրականացման հաջորդական փուլերից, ինչպես նաև մեկ կամ երկու 

պահեստային տարբերակներից: Փուլերի քանակը և յուրաքանչյուր փուլի տևողությունը 

կարող է տարբեր լինել: Դրանք կարող են լինել խիստ հաջորդական, իրականացվել 

զուգահեռ կամ շերտավորված: Փուլերը կարող են համակցվել, կամ մեկ փուլը կարող է 

բաժանվել ենթափուլերի: Հրամանատարների կողմից մարտական խնդիրների առաջա-

դրումը և ստորաբաժանումների փոխգործակցության կազմակերպումը տարանջատելը 

տեղին չէ (սա չի վերաբերում ավագ պետի կողմից կրակային միջոցներով ապա-

հովմանը), բայց խորհուրդ է տրվում բոլոր ստորաբաժանումների հրամանատարներին 

ժամանակ հատկացնել առաջիկա մարտի փորձերի/խաղրկման համար: 

«ՈՐՈՇԻ´Ր» փուլի աշխատանքը բաղկացած է.  

1) գրոհի (մարտական առաջադրանքի կատարման) տարբերակների որոշումից և 

դրանց առավել նպատակահարմար ընտրությունից՝ ելնելով ավագ պետի նպատակներից 

և խնդիրներից, ինչպես նաև իրավիճակի վերլուծության և գնահատման արդյունքներից;  

2) մարտական խնդրի կատարման փուլերի որոշումից;  

3) մարտի որոշում կայացնելուց; 

4) մարտական պլանավորումից՝ յուրաքանչյուր փուլի բովանդակության մանրակր-

կիտ մասնավորումից և գրոհին մասնակցող ստորաբաժանումների կողմից դրա իրակա-

նացման գործողությունների համակարգման մշակումից (դրա համար մշակվում է փոխ-

գործակցության աղյուսակ);  

5) տեղանքում և գրոհի օբյեկտում տեղազննման աշխատանքից;  

6) մարտի որոշման ճշտումից;  

7) ավագ հրամանատարի մոտ որոշման հաստատումից, հրամանի մշակումից;  

8) ենթականերին մարտական խնդիրներ առաջադրելուց և փոխգործակցության 

կազմակերպումից մինչև գրոհին ներգրավված նվազագույն խումբը: 

Գրոհային գործողությունների տարբերակների, պլանի հիման վրա որոշում է 

կայացվում մշակել մանրակրկիտ մարտական պլան: Պլանը մշակում են գրոհային 

ջոկատի հրամանատարը՝ գրոհին մասնակցող ստորաբաժանումների հրամանատար-

ների հետ միասին: 

Որոշման կայացման ընթացքում հրամանատարը պետք է բացի այդ որոշի, թե 

գրոհի օբյեկտի որ տարրերն են ամենակարևորը, տեղանքի որ առարկաները (շենքերը, 

կողմնորոշիչները) կարող են օգտագործվել նշանացուցման, ապաստարանների և 

անձնակազմի կուտակումների տեսքով օգտագործելուն, ժամանակավոր պահեստների և 

բժշկական օգնության կազմակերպման համար (ճշգրտվում են տեղազննության 

ժամանակ): Շտաբի պետը մշակում է դրանց պայմանական անվանումները և 

քարտեզագրում դրանք ։ 

Հիմնական փողոցներին (բնակավայրերում) և ճանապարհներին (բնակավայրերից 

դուրս) շնորհվում են առանձին անուններ, ինչը բարելավում է դրանց հիշումն ու 

կողմնորոշումը մարտի յուրաքանչյուր փուլի ընթացքում և նշանացուցման ժամանակ: 

Առաջիկա գրոհն խաղարկելիս այդ տարրերն արդեն պետք է անվանվեն պայմանական 

անուններով, որպեսզի հրամանատարները ուսումնասիրեն և հիշեն դրանք, իսկ բոլոր 

ոչնչացման միջոցների ավագ հաշվարկները պետք է հաշվարկեն այդ տարրերի նախ-

նական պարամետրերը: Միևնույն ժամանակ, անհրաժեշտ ցուցաբերել ստեղծագործա-

կանություն և ուշիմություն: 



Այդ կողմնորոշիչներն օգտագործվում են խոցման միջոցներին նշանացուցելու 

համար: Ունենալով հաշվարկված կրակոցաթվեր յուրաքանչյուր կրակային դիրքի 

համար ՝ կրակային միջոցների հրամանատարները կարող են արագ և ճշգրիտ կրակ 

բացել կամ հարվածային անօդաչու թռչող սարքեր դուրս բերել դրանց վրա։ Կետային 

կողմնորոշիչները կարող են օգտագործվել նշանացուցման համար՝ ցույց տալով 

հակառակորդի հեռավորությունը նրանցից՝ ըստ աշխահագրական կողմերի։: Սա 

պահանջում է մեծ նախնական աշխատանք, բայց մարտը վարելիս դա մի քանի անգամ 

մեծացնում է օպերատիվության արդյունավետությունը, կրակի բացման արագությունն ու 

ճշգրտությունը: 

Գրոհային ջոկատի հրամանատարը որոշում է կայացնում գրոհն իրականացնելու 

մասին և պատասխանատվություն է կրում դրա համար այն բանից հետո, երբ որոշումը 

հաստատվել է ավագ հրամանատարի կողմից և մարտական գործողություններ 

իրականացնելու հրամանը տրվել է ենթակա ստորաբաժանումների հրամանատար-

ներին։ 

Գրոհի յուրաքանչյուր փուլում անհրաժեշտ է որոշել.  

1) գրոհային ջոկատի և տվյալ փուլում գործող մյուս բոլոր ստորաբաժանումների 

փուլերի նպատակները, խնդիրները և գործողությունների պլանները;  

2) գրոհային ջոկատի և դրա բոլոր տարրերի գործողության մանրամասն/ճշգրիտ 

կարգը յուրաքանչյուր փուլում, ինչպես նաև դրանց համակարգումը (դրա համար պետք է 

լինի փոխգործակցության աղյուսակ);  

3) ՀՄՋ-ի կազմակերպումը փուլում (ո՞վ է համակարգում այն, բացահայտում և 

խոցում ԱԱՀ-ի հաշվարկների վայրջէքի հարթակները, գրոհային ջոկատի ուժերի 

հակամարտկոցային պայքարի (ՀՄՊ) (առաջին հերթին ԱօՀ-ի հարվածային ուժերի) և 

ավագ պետի ուժերի կողմից կատարված հաշվարկներով);  

4) իրավիճակը փոխվելիս բոլոր ստորաբաժանումների կողմից փուլում 

գործողությունների կարգը, ինչպես նաև այն դեպքերում, երբ հակառակորդի կողմից 

գրոհային ջոկատի ստորաբաժանումները հայտնաբերվում են առաջշարժման ժամանակ 

և երբ դրանք գտնվում են կրակային ազդեցության տակ (ՀՏՀՀ, հարվածային ԱօՀ, 

տանկեր, ՀՄՄ, հրետանի, ՀԶԿՌՀ, ավիացիա): Այսինքն՝ մշակվում են «Ի՞նչ անել, եթե…» 

հարցի պատասխանի տարբերակները; 

5) հարևան զորամասերի հետ փոխգործակցության կարգը, կապի և ճանաչման 

համակարգը (դրա համար օգտագործվում է փոխգործակցության աղյուսակը);  

6) հիմնական ուղղությունների կապի սխեման և այլ հաճախականություններին 

անցնելու ժամանակը (կապի կորստի դեպքում գործողություններ, էլեկտրամագնիսական 

համատեղելիության ապահովում);  

7) ո՞վ է համակարգում տեխնիկական և թիկունքային ապահովումը: 

Դեպքերի ճնշող մեծամասնությունում գրոհային խմբերի հրամանատարները չեն 

կազմակերպում փոխգործակցությունը՝ ապավինելով ավագ պետին, կամ դա անում են 

ձևականորեն՝ չաշխատող ձևով։ «Որոշում կայացնելու» և «փոխգործակցության կազմա-

կերպման» փուլերի տարանջատումը հրամանատարների մոտ հաճախ հանգեցնում է 

մարտական խնդրիկատարման խճճվածության, ընկալման բացակայության և դրա 

կատարման ընթացքում անհամապատասխանության (որոշում են մի բան, բայց 

կազմակերպում են մեկ այլ բան): Յուրաքանչյուր փուլի պլանի մշակումը նպատակա-

հարմար է իրականացնել բոլոր գրոհային և ապահովող ստորաբաժանումների 

համաձայնեցված, ներդաշնակված գործողությունների ալգորիթմների որոշմամբ, 



փոխգործակցության աղյուսակի կազմմամբ և փուլերի քայլ առ քայլ «խաղարկմամբ»՝ 

տեղանքի ուրվագծի կամ մակետի վրա:  

Փոխգործակցության կազմակերպումը պետք է իրականացվի որոշման մեջ 

սահմանված փուլերին համապատասխան: 

Տեղազննությունը գրոհի օբյեկտի գոտում գտնվող ստորաբաժանումների հրամա-

նատարների կողմից իրականացվող միջոցառումների մի շարք է՝ առկա տեղեկատվու-

թյունը ստուգելու / հստակեցնելու և ընդունված որոշումների իրատեսությունը ստուգելու 

համար: Տեղազննությունն իրականացվում է մարտակարգի բոլոր տարրերի հրամա-

նատարների կողմից: Այն իրականացվում է հնարավորինս գաղտնի, որպեսզի պլանա-

վորված գործողությունները ժամանակից շուտ չբացահայտվեն։ Գորշ գոտիների և 

մարտական գործողությունների գոտու աճող խորության, առաջավոր շարակարգերի 

(յուրային և հակառակորդի) սակավության, հատկապես հակառակորդի հարվածային 

ԱօՀ-ների և նրա հետախուզական միջոցների ակտիվ աշխատանքի պատճառով, յուրային 

գործողությունները թաքցնելու համար տեղազննությունը պետք է իրականացվի 

հիմնականում տարբեր ԱօՀ-ների միջոցով: Սակայն, դա չի բացառում տեղազննությունը 

իրականացնել նաև «ոտքով» կամ, հնարավորության առկայության դեպքում, ուղղակի 

դիտարկմամբ: Պահանջը՝ ԱօՀ-ների միջոցով տեղազննություն իրականացնելիս գրոհա-

յին խմբերի և ենթախմբերի հրամանատարները պետք է մանրամասն ուսումնասիրեն 

առաջշարժման ուղիները և կազմեն գրոհի օբյեկտի ամրացման սխեմաները: 

Տեղազննության ընթացքում անհրաժեշտ է ուսումնասիրել որոշման մեջ նախատեսված 

գործողությունների հնարավորությունը: 

Գրոհային խմբերի համար ուսումնասիրվում են. 

 - կողմնորոշիչները տեղաշարժման յուրաքանչյուր փուլում և հիմնական հատված-

ներում (միասնական, ավագ պետի կողմից նշանակված և լրացուցիչ՝ բնական և ստեղծ-

ված);  

- յուրային թիկունքում գտնվող կողմնորոշիչները, որոնք կապահովեն խմբերի 

կազմակերպված հեռացումը և դրանց ղեկավարման հնարավորությունը հեռանալիս;  

- տեխնիկա նստեցման վայրեր;  

- անվտանգ շարժման երթուղիները տեխնիկայի վրա և անցուղիները ականա-

պայթյունային արգելափակոցներում;  

- իջեցման վայրերը;  

- անձնակազմի և տեխնիկայի ժամանակավոր տեղակայման վայրերը (կամ վերա-

դարձի երթուղին);  

- գրոհի բնագիծ շարժման երթուղին, գրոհի օբյեկտ մուտք գործելիս առաջանալու և 

դրանով շարժվելու ուղիները (ամրացված կետեր, հենակետեր և հակառակորդի կրակա-

յին միջոցների կետեր); 

- հետադարձի ուղիները: 

Զրահապատ խմբի համար ուսումնասիրվում են.  

- հիմնական կողմնորոշիչները (միասնական և լրացուցիչ);  

- անվտանգ շարժման երթուղիները, անհրաժեշտության դեպքում անցումները 

ականապայթյունային արգելափակոցներում;  

- տեխնիկայի ապաստարանները;  

- կրակային դիրքերը՝ հիմնական, ժամանակավոր, պահեստային/կեղծ (դրանք 

պետք է շատ լինեն);  

- կրակային դիրքի փոփոխության հնարավորությունը: 

Կրակային աջակցության խմբի համար ուսումնասիրվում են.  



- կողմնորոշիչները (միասնական, ավագ պետի կողմից նշանակված և լրացուցիչ);  

- տեխնիկա նստեցման վայրերը;  

- անվտանգ շարժման երթուղիները տեխնիկայի վրա, անցումները ականապայթյու-

նային արգելափակոցներում;  

- իջեցման վայրերը;  

- անձնակազմի և տեխնիկայի ժամանակավոր տեղակայման վայրերը;  

- առաջշարժման երթուղիներում մրանց մոտենալու հնարավոր կրակային դիրքերը;  

- հակառակորդի հակագրոհը հետ մղելու համար կրակային դիրքերը;  

- հրաձգության հիմնական ուղղություններն ու հատվածները, հստակ տեսանելի 

կողմնորոշիչները գրոհի և գրոհային խմբերի առաջխաղացման տարբեր փուլերում;  

- հեռավորությունը նշանակետից (նվազագույնից մինչև սահմանային հեռավորու-

թյուն);  

- առաջշարժման, հետ քաշման երթուղիները, հետագա կրակային դիրքերը 

(հակառակորդի հաջորդ բնագծեր ինտենսիվ առաջխաղացման դեպքում);  

- հաշվարկների համարների փոխանակելիությունը (նշանառույի խոցման դեպ-

քում): 

Կառավարման և կապի խմբի համար.  

- կողմնորոշիչները (միասնական, ավագ պետի կողմից նշանակված և լրացուցիչ);  

- անվտանգ շարժման երթուղիները տեխնիկայի վրա;  

- կառավարման կետերի տեղակայման վայրերը;  

- ալեհավաքների և վերահաղորդիչների տեղադրման վայրերը;  

- անվտանգ դիրքեր և պաշտպանված կառույցներ: 

ՀՄՋ միջոցների համար ուսումնասիրվում են.  

- կողմնորոշիչները (միասնական, ավագ պետի կողմից նշանակված և լրացուցիչ);  

-  ալեհավաքների, վերահաղորդիչների, ԱօՀ-ի վերգետնյա կառավարման կետերի 

գտնվելու վայրերը, թռիչքի և վայրէջքի վայրերի տարածքները;  

- անվտանգ շարժման երթուղիները տեխնիկայի վրա, անցումները 

ականապայթյունային արգելափակոցներում;  

- անձնակազմի և տեխնիկայի ժամանակավոր տեղակայման վայրերը;  

- վիրավորների, զրահատեխնիկայի տարհանման, զինամթերքի և նյութական 

միջոցների տեղափոխման համար մարտակարգի բոլոր տարրերում առաջացման 

երթուղիները;  

- վիրավորների հավաքման և տեսակավորման կետերը;  

- հակառակորդի ԱօՀ հակազդման խմբերի դիրքերը և կազմը: 

ՀՕՊ-ի համար ուսումնասիրվում են. 

- կողմնորոշիչները (միասնական, ավագ պետի կողմից նշանակված և լրացուցիչ);  

- անվտանգ շարժման երթուղիները տեխնիկայի վրա;  

- անձնակազմի և տեխնիկայի ժամանակավոր տեղակայման վայրերը;  

-ԱօՀ-ի հակազդման կետերի, մեկնարկային դիրքերի, հրաձիգ-զենիթավորների, 

դիտարկման հատվածների գտնվելու վայրերը: 

Ռեզերվների համար ուսումնասիրվում են.  

- կողմնորոշիչները (միասնական, ավագ պետի կողմից նշանակված և լրացուցիչ);  

- անվտանգ շարժման երթուղիները տեխնիկայի վրա, անցումները 

ականապայթյունային արգելափակոցներում;  

- անձնակազմի և տեխնիկայի ժամանակավոր տեղակայման վայրերը;  

- մարտակարգի բոլոր տարրերում առաջացման ուղիները:  



Հրետանու համար ուսումնասիրվում են. 

 - կողմնորոշիչները (միասնական, ավագ պետի կողմից նշանակված և լրացուցիչ);  

- տեղանքում գրոհային ստորաբաժանումների մարտական խնդիրները;  

- անցումները ականապայթյունային արգելափակոցներում;  

- գրոհի անցման բնագիծը / կետը և անվտանգ հրետանային կրակի հեռացումը;  

- ավագ պետի միջոցներով խոցվող նշանակետերը,  ՀՄՊ-ն;  

- գրոհի ընթացքում խոցման համար նախատեսված նշանակետերը;  

-հրամանատարական դիտակետերի գտնվելու վայրերը/տեղերը;  

- կրակային խոցման շրջանները և դրանց առաջանալու երթուղիները;  

- անվտանգ շարժման երթուղիներ տարածքում;  

- տեխնիկայի և անձնակազմի համար ապաստարանները: 

Հարվածային ԱօՀ-ների համար ուսումնասիրվում են.  

- կողմնորոշիչները (միասնական, նշանակված ավագ պետի կողմից և լրացուցիչ, 

տեսանելի թռիչքի ժամանակ);  

- գրոհի օբյեկտի տարածքը;  

- գործողությունների գոտիների/շերտերի սահմանները (եթե դրանք նշանակված 

են);  

- յուրային զորամասերի ճշգրիտ գտնվելու վայրը;  

- հակառակորդի, հիմնական կրակային միջոցների և ամրացված դիրքերի 

տեղակայումը;  

- գրոհային խմբերի խնդիրը և նրանց առաջ շարժվելու ուղիները;  

- անցումները ականապայթյունային արգելափակոցներում;  

- հակառակորդի տեխնիկայի մոտեցման հնարավոր ուղիները (ելքի կետեր);  

- տեղանքի և շինությունների առանձնահատկությունները, որոնք ազդում են 

առաջադրանքի կատարման վրա;  

- ՌԷՊ կենտրոնների, յուրային և հակառակորդի գործողության գոտիները («ճնշված 

հաճախականությունները», աշխատանքային հաճախականությունները, այդ թվում և 

առաջին հերթին հակառակորդի ԱօՀ-ի աշխատանքային հաճախականությունները);  

- հրամանատարական դիտակետերի տեղակայման վայրերը;  

- յուրային հրամանատարական դիտակետերի գտնվելու վայրերը, ինչպես նաև ԱԱՀ 

արձակման և վայրէջքի կետերը/վայրերը (դրանք միշտ մի քանիսը պետք է լինեն)։ 

- առաջադրանքին արձագանքելու ժամանակը (նախապատրաստումը, թռիչքը և 

նշանակետին հասնելու ժամանակը);  

- տարածքում անվտանգ շարժման երթուղիները:  

Տեղազննությունից հետո որոշման բոլոր տարրերը ճշտվում են (փոփոխվում) ՝ 

ստացված տվյալներին համապատասխան։  

Դիտարկենք քարտեզի հետ աշխատելու առանձնահատկությունները: 

Քարտեզների վրա պայմանական գոտիների նշելը: Ելնելով հակառակորդի 

գտնվելու վայրից և գրոհային ջոկատի մարտական առաջադրանքից՝ հնարավոր է 

առանձնացնել և նշել պայմանական գոտիներ: Սրանք սովորաբար ստորաբաժանումների 

պատասխանատվության գոտիներ են: Միևնույն ժամանակ, քարտեզի վրա նշված 

կոնկրետ սահմանները հրամանատարին հնարավորություն են տալիս ավելի լիարժեք 

պատկերացնել առաջիկա գրոհի պատկերը: 

Քարտեզներ, որոնցում նշվում են հակառակորդի և յուրային զորքերի վերաբերյալ 

տվյալներ: Պետք է համոզվել, որ նշանները չեն խցանում տեղանքը, և տեղեկատվությունը 

արդիական է և հուսալի: Գրոհային խմբի հրամանատարին անհրաժեշտ չէ ամբողջ 



զորքերի խմբավորման ականապատ դաշտերի քարտեզը, նրան անհրաժեշտ է իր 

գործողությունների տարածքում տիրող իրավիճակը և մոտակա հարևանները: Հաշվի 

առնելով անխուսափելին (շատ դեպքերում՝ ուղեցույց փաստաթղթերի համաձայն 

մարտավարական նշաններ կիրառելու կանոնների վերաբերյալ գիտելիքների պակասը), 

անհրաժեշտ է պահպանել մի քանի կանոններ՝ յուրայիններին պատկերել կարմիր 

գույնով, հակառակորդին՝ կապույտ, իսկ ենթադրյալ կամ չստուգված տեղեկությունները՝ 

կետերով:  

Հաջորդը, գրոհի ընթացքում իրականացվում է առաջավոր շարժական ղեկավար-

ման կետի (ԱՇՂԿ) աշխատանքի պլանավորում և կազմակերպում, ինչպես նաև 

(անհրաժեշտության դեպքում) ժամանակավոր ղեկավարման կետի (ԺՂԿ)՝ գրոհի 

անմիջական համակարգման և հանկարծակի առաջացող խնդիրների լուծման համար 

(անհրաժեշտության դեպքում): 

 Եթե առկա է կայուն կապ, խորհուրդ է տրվում տեղակայել ԱՇՂԿ-ն պաշտպանված 

վայրում' մարտական շփման գծից անհրաժեշտ հեռավորության վրա և, անհրա-

ժեշտության դեպքում, առանձնացնել ԺՂԿ հետևյալ նպատակներով.  

- գրոհի առանձին ուղղություններում կամ տեղամասերում գրոհային ստորա-

բաժանումների գործողությունների համակարգման համար;  

- հարևանների և «ստորին երկնքի» ՀՕՊ ստորաբաժանումների և միջոցների հետ 

համակարգման համար;  

- ղեկավարման կապուղիների կրկնօրինակում  կայունությունը բարձրացնելու 

համար: 
 

ՓՈՒԼ III. «Ի՞ՆՉԸ  ՉԻ ԲԱՎԱԿԱՆԵՑՈՒՄ» 
 

           Գրոհային ջոկատի հրամանատարի կողմից գրոհի հրաման տալուց հետո, բոլոր 

ստորաբաժանումների հրամանատարները մարտական առաջադրանքներ են իջեցնում 

իրենց ենթականերին և հրամաններ են տալիս առաջիկա գործողությունների հետագա 

նախապատրաստման համար՝ հիմնվելով որոշումների կայացման գործընթացում 

բացահայտված առանձնահատկությունների և կարիքների վրա: Գրոհային խմբի 

պատրաստությունը սկսվում է առաջադրանքը ստանալուց հետո՝ գրոհային ջոկատի 

հրամանատարի կամ նրա տեղակալի (կամ տեղակալների) ղեկավարությամբ: Գրոհի 

նպատակի մասին գիտելիքներ ունենալով՝ նպատակահարմար է ռազմափորցադաշտում 

և հրաձգարաններում անցկացնել համապարփակ մարտավարական և հրաձգային 

վարժանքներ՝ գրոհի նշանակետի մակետների վրա (նմանատիպ տեղանքով), լիովին 

մոդելավորելով գրոհը՝ նպատակների և փուլերի առումով: Հատուկ ուշադրություն պետք 

է դարձնել գրոհային խմբերի նախապատրաստմանը առաջշարժման փուլին, որը 

ներկայումս ամենախնդրահարույցն ու վտանգավորն է մարտական առաջադրանք 

կատարելու ժամանակ: «Ի՞ՆՉԸ ՉԻ ԲԱՎԱԿԱՆԵՑՈՒՄ» փուլում գրոհային խմբի հրամա-

նատարն անձամբ է նախապատրաստում խումբը՝ համաձայն ընդունված որոշման և 

բացահայտված առանձնահատկությունների ու կարիքների: 

Ժամանակակից մարտական գործողությունների ընթացքում հաճախ լրացուցիչ 

պատրաստմանը ժամանակ չի հատկացվում, ինչը հանգեցնում է ստորաբաժանումների 

թույլ պատրաստվածության (ՍՌՏ և նյութական միջոցներ) կամ դրանց գերհագեցվա-

ծության, քանի որ նրանք սովորաբար պատրաստվում են «ամեն ինչի»: Լրացուցիչ 

նախապատրաստման ժամանակը անհրաժեշտ է: Այն անհրաժեշտ է բացակայող 

զինամթերքի, անհրաժեշտ ՍՌՏ-ի և նյութական միջոցների ձեռքբերման համար: Այս 



փուլում է, որ ստորաբաժանումների թիկունքային ապահովման և մատակարարման 

(ներառյալ ԱօՀ-ներ) հարցերը վերջապես ստուգվում և լրացվում են մեկնարկի պահից և 

գործողությունների ամբողջ պլանավորված ժամանակահատվածի համար: 

«Ի՞ՆՉԸ ՉԻ ԲԱՎԱԿԱՆԵՑՈՒՄ» փուլով ավարտվում է ամբողջ նախապատրաս-

տական փուլերը: 

 

 

«ԳՐՈՀԱՅԻՆ ԳՈՐԾՈՂՈՒԹՅՈՒՆՆԵՐԻ ՓՈՒԼԱՅԻՆ ՆԱԽԱՊԱՏՐԱՍՏՈՒՄ ԵՎ 

ԻՐԱԿԱՆԱՑՈՒՄ»  թեմայի շարունակությունը հաջորթիվ: 

 

Աղբյուրը՝ https://publishing.intelgr.com/index.php/izdannye-raboty?id=1106 

